
Shridharashtaka Stava

ಶ್ರೀಧರಾಷ್ಟಕಸ್ತವಃ

.. ಶ್ರೀಸದ್ಗುರು ಪ್ರಸನ್ನ ..
ಸಹಸ್ರಕಮಲೇ ಶುಭ್ರಂ ಶೋಭನಂ ಶುಭದಂ ಶಿವಂ
ಶ್ರೀಗುರುಂ ಸಂಸ್ಮರೇದ್ದಿವ್ಯಂ ಸಚ್ಚಿದಾನಂದವಿಗ್ರಹಂ .. 1..

ಕರ್ಪೂರಸನ್ನಿಭಂ ಗೌರಂ ದ್ವಿಭುಜಂ ಚಂದ್ರಿಕೋಜ್ವಲಂ .

ಅಮೃತಸ್ತ್ರಾವಿಪದ್ಮೇ ವೈ ಶೋಭಿತಂ ಹಂಸಸಂಪ್ರಭಂ .. 2..

ವರಾಭಯಕರಂ ಶಾಂತಂ ಪ್ರಸನ್ನಂ ಪ್ರಸವಸ್ವನಂ .

ಸುಮಂದಹಸಿತಂ ನಿತ್ಯಂ ಬ್ರಹ್ಮಜ್ಞಾನ ವಿಭಾನ್ವಿತಂ .. 3..

ಕೃಪಾನುಕಂಪಯಾಯುಕ್ತಂ ಭಕ್ತಾರ್ತಿದ್ರವಿತಂ ಸದಾ .

ನಿತಾಂತ ಮಂಗಲೋಪಾಂಗಂ ಭಕ್ತಚಿತ್ತಪ್ರಮೋದನಂ .. 4..

ಸದ್ಗುರುಃ ಶ್ರೀಧರೋಹ್ಯಾತ್ಮಾ ಶರಣ್ಯೋ ಮಮ ನಿಶ್ಚಯಃ .
ಯಸ್ಯ ಪಾದಾರವಿಂದೌ ವೈ ಹೃದಯೇ ಸುಪ್ರತಿಷ್ಠತೌ .. 5..

ಕಾಯೇನ ಮನಸಾ ವೃತ್ತ್ಯಾ ಮನಸಾ ಸತತಂ ಧಿಯಾ .

ಶ್ರೀಗುರೋಃ ಚರಣಲೀನೋಯೋ ಜೀವನ್ಮುಕ್ತೋ ಸ ನಿತ್ಯಶಃ .. 6..
ಸಂಸಾರಸಾಗರೇ ನೌಕಾ ಸುದೃಢಾ ಸಜವಾ ಸದಾ .

ಸದ್ಗುರೋಃ ಚರಣೌ ಸತ್ಯಂ ಭಕ್ತತಾರಣಕಾರಣೌ .. 7..

“ಶ್ರೀಧರ”, “ಶ್ರೀಧರ”ಪ್ರೀತ್ಯಾಯೋ ಬ್ರೂಯಾಚ್ಛಾಂತಿತತ್ಪರಾಃ .
ಕೃತಕೃತ್ಯೋ ಭವೇತಸ್ಯ ಪುನರ್ಜನ್ಮ ನ ವಿದ್ಯತೇ .. 8..

ಅಷ್ಟಕಂ ಗುರುಪ್ರೀತ್ಯರ್ಥಂಯೋ ನರಃ ಪ್ರಪಠೇತ್ಸದಾ .

ಅತೀವ ಭಕ್ತಿತೋ ನಿತ್ಯಂ,ಭವೇತ್ಸಹಿಕೃಪಾನ್ವಿತಂ .. 9..

ಇತಿ ಶ್ರೀ ಪೃಥ್ವೀರಾಜ ಭಾಲೇರಾವಃ ಅಥವಾ ಸುವ್ರತವಿರಚಿತಃ
ಶ್ರೀಧರಾಷ್ಟಕಸ್ತವಃ ಸಂಪೂರ್ಣಃ .

